Cyngor Cynrychiolwyr Cyrsiau – Course Representatives’ Council
13eg Rhagfyr 2010 – 13th December 2010
Yn Bresennol:

Samir Ali (Cyfrifiadureg), Alyssia Slade (Drama), Rachel Neill (Drama), Grace Balchin (Saesneg), Claire Stewart (Ieithoedd Ewropeaidd), Isaac Shortman (Ieithoedd Ewropeaidd), Dorothy McCarthy (IGERS), James Hickman (IGERS), Samuel Taylor-Wickenden (Hanes), Hazel Sturt (IBERS), Lindsay Reed (IBERS), Elena Finckh (Gwleidyddiaeth Ryngwladol), Trygve Borsting (Gwleidyddiaeth Ryngwladol), Ben Lang (Astudiaethau Gwybodaeth), Antony Farrell (Y Gyfraith), Immaculate Maluza (Y Gyfraith), Matthew Evans (Rheolaeth a Busnes), Clare McLoughlin (Ffiseg), Keiron Pizzey (Ffiseg).
1. Croeso a Chyflwyniad – Welcome & Introductions
Croesawyd pawb i'r cyfarfod gan Bethan ac fe wnaeth hi gyflwyno ei hun a'i swyddogaeth. Esboniodd yn fras y cysyniad o Gyngor Cynrychiolwyr Cwrs a sut y gwelwn hyn yn gweithio, gan ofyn am unrhyw awgrymiadau ar welliannau gan gynrychiolwyr cwrs.

2. Ymddiheuriadau – Apologies
Derbyniwyd ymddiheuriadau gan Rebecca Somerville (Saesneg), Emily Hipkiss (Rheolaeth a Busnes), Emily Wilkin (Hanes), Sarah Hall (Ysgol Addysg a Dysgu Gydol Oes), Nia Bevan (Ysgol Addysg a Dysgu Gydol Oes),  Kim Botticelli (Cyfrifiadureg), John McCall (Astudiaethau Gwybodaeth).
Ni dderbyniwyd ymddiheuriadau gan Mathew Keegan (Cyfrifiadureg), Katie Greenlees (Seicoleg), Daniel Thomas (Seicoleg) a Rebekah Wale (Gwyddor Chwaraeon). 
3. Adroddiadau – Reports
a. Uwch Gynrychiolwyr – Senior Reps
Gofynnwyd i gynrychiolwyr pob adran i grynhoi eu teimladau ar sut yr oeddent yn teimlo aeth y cyfarfod PYSM ac i nodi'r materion pwysig a godwyd.
i. Celf – Dim cynrychiolwyr yn bresennol. 
ii. Cyfrifiadureg – Cynhaliwyd PYSM. Y mater o gael argraffydd ychwanegol o fewn yr adran wedi ei godi ac wedi ei gydnabod gan yr adran, a'r mater o dderbyn adborth ar aseiniadau (gyda'r awgrym o ofyn am adborth gan fyfyrwyr y drydedd) wedi ei godi. 
iii. Drama - Cynhaliwyd PYSM. Cododd y Cynrychiolwyr y mater fod £70 am 'basport theatr' yn ormod ar gyfer un taliad; awgrymwyd y dylai amserlen a'r modd talu gael ei ymchwilio. (Nid oed y costau hyn wedi eu hamlygu i'r darpar fyfyrwyr cyn iddynt gofrestru. Cynllunia Bethan i ymgorffori'r mater hwn mewn i adran 'costau cudd cyrsiau' yr Ymgyrch Addysg.)
iv. Saesneg - Cynhaliwyd PYSM. Mynegodd y Cynrychiolwyr nad yw'r adborth ar draethodau yn ddigon manwl er mwyn i'r myfyrwyr fedru dysgu ohono; awgrymodd yr adran y dylai oriau'r swyddfa gael ei ddefnyddio i ymweld â darlithwyr er mwyn derbyn mwy o adborth. (Nododd Bethan fod ffurflen cyfadran safonol yn cael sylw ar hyn o bryd mewn Materion Academaidd mewn cyswllt â'r Urdd) Awgrymodd y Cynrychiolwyr y dylai cael meini prawf cliriach ar gyfer marcio ac y dylid ei roi iddynt cyn gorffen aseiniad.
v. Ieithoedd Ewropeaidd - Nid oes PYSM wedi cael ei gynnal eto. Teimla'r cynrychiolwyr bod eu hadran hwy 'tu ôl' adrannau eraill wrth drefnu cynrychiolwyr cyrsiau a chyfarfod PYSM. Nodwyd hefyd bod eu hadran hwy yn un o'r unig adrannau nad ydynt wedi cymryd y cyfle i ymuno â'r gwasanaeth gyrfaoedd strategaeth 'Cyflogadwyedd'. Roedd y cynrychiolwyr a'r myfyrwyr yn awyddus i'w hadran ymuno â hyn.
vi. IGERS - Cynhaliwyd PYSM. Crybwyllodd y cynrychiolwyr nad oedd costau tripiau gwaith maes pwysig wedi cael eu hamlygu i'r darpar fyfyrwyr ac nad oedd yno unrhyw dripiau 'rhatach' ar gael i'r rheini na allai fforddio cost uchel o deithio. Teimlant y dylai bod yno ddewis arall 'di-gost' ar gael ac y dylai cost y tripiau amrywiol gael ei wneud yn glir i'r darpar fyfyrwyr. (Nododd Bethan y byddai'r 'costau cudd' yma yn cael eu hychwanegu i'r Ymgyrch Addysg). Teimlai'r Cynrychiolwyr bod sawl mater arall wedi cael eu delio â nhw yn bositif iawn yn y cyfarfod.
vii. Hanes - Cynhaliwyd PYSM. Roedd y Cynrychiolwyr wedi holi am ryw ffurf o e-bost neu gyflwyniad ar-lein i fod ar gael ar gyfer aseiniadau gan nodi fod y defnydd o Blackboard yn amrywio yn eang. Hysbysodd Bethan y Cynrychiolwyr o gynllun y Brifysgol i wneud y defnydd o Blackboard yn orfodol i bob modiwl, cytunodd sawl cynrychiolydd o adrannau eraill y byddai hyn yn ddefnyddiol iawn. Teimlodd y Cynrychiolwyr Hanes bod dyddiadau cyflwyno aseiniadau yn eu hadran hwy yn 'rhy agos i'w gilydd' neu wedi eu trefnu'n ddi-fudd. Nododd y Cynrychiolwyr Hanes eu pryder ynglŷn â'r symud o gwmpas yn y llyfrgell gan nodi y gall y llyfrau sydd wedi eu tynnu oddi yno fod o ddefnydd i'r myfyrwyr yn y dyfodol. Nododd Bethan fod y llyfrau sy'n cael eu tynnu o'r llyfrgell yn cael eu cynnig i'r adrannau eu cadw yn gyntaf.
viii. IBERS – Cynhaliwyd PYSM. Teimlai'r Cynrychiolwyr fod y cyfarfod wedi bod yn llwyddiannus iawn a bod pob mater a godwyd (gan gynnwys adborth ar aseiniadau) wedi cael eu delio â nhw yn effeithiol. 
ix. Gwleidyddiaeth Ryngwladol– Cynhaliwyd PYSM. Teimlai'r Cynrychiolwyr nad oedd yr adran wedi rhoi digon o amser iddynt baratoi ar gyfer eu cyfarfod PYSM nac wedi rhoi digon o wybodaeth iddynt ynglŷn â'r agenda er mwyn iddynt fedru nodi eu barn ar y materion dan sylw. Nodwyd hefyd nad oedd cofnodion y cyfarfod wedi cael eu dosbarthu a bod y myfyrwyr yn dechrau colli diddordeb yn yr hyn a ddigwyddodd gan ei fod gryn amser yn ôl bellach. Yn ystod y cyfarfod PYSM codwyd gan y cynrychiolwyr y mater am y tapiau dŵr yn y llyfrgell ar gyfer defnydd myfyrwyr. Nododd Bethan y byddai hyn yn cael ei drafod gyda'r Brifysgol pan yn bosibl. 
x. Gwasanaethau Gwybodaeth - Cynhaliwyd PYSM. Codwyd gan y cynrychiolwyr yr hyn a elwid ganddynt yn fater 'gylchol' nad oedd gwerslyfrau craidd ac adnoddau'r llyfrgell ar gael. Awgrymwyd y dylid dosbarthu 'rhestr darllen craidd' cyn i'r myfyrwyr ddechrau'r cwrs ac y dylai fod yno un copi cyfeirnod i aros yn y llyfrgell. Sylwodd y cynrychiolwyr hefyd ar y gwahaniaeth yn y defnydd o Blackboard rhwng tiwtoriaid a pam nad yw cyflwyniad ar-lein ar gael i fyfyrwyr ar y campws pan ei fod ar gael yn barod ar gyfer myfyrwyr dysgu o bell o fewn yr un adran. Teimla un o'r cynrychiolwyr nad aeth y mater hwn yn ddigon pell yn y cyfarfod PYSM.
xi. Y Gyfraith - Cynhaliwyd PYSM. Y prif bwyntiau a drafodwyd oedd yr adborth ar aseiniadau (awgrymwyd ymweliadau yn ystod oriau swyddfa), amser paratoi anaddas ar gyfer seminarau ac adnoddau'r llyfrgell (yn debyg i'r hyn a ddywedodd Gwasanaethau Gwybodaeth). Nodwyd hefyd bod cyfrifiaduron ôl-radd wedi cael eu diddymu ac y byddai hyn yn cael ei edrych arno.
xii. Rheolaeth a Busnes - Cynhaliwyd PYSM. Trafodwyd materion megis gwrthdaro amserlen (wedi ei ddatrys) a'r annigonolrwydd o'r gwasanaeth bws o'r dref. Roedd sawl cynrychiolydd o adrannau eraill yn cytuno â hyn, gan ddyfynnu bod darlithoedd yn cael eu methu o achos bysiau yn cyrraedd yn hwyr. Nododd Bethan fod y Brifysgol a'r Urdd yn delio â hyn.
a. DIWEDDARIAD 14/12/10: Cynhaliwyd grŵp ffocws ar fysiau yn yr Urdd a bydd yr 'hen system' (sef bysiau bob 20 munud a chynnydd mewn gwasanaeth yn ystod yr amseroedd prysuraf) yn cael ei weithredu. Caiff nodiadau'r grŵp ffocws hwn ei yrru allan yn fuan.
xiii. Mathemateg – Dim cynrychiolwyr yn bresennol.
xiv. Ffiseg - Cynhaliwyd PYSM. Teimlai'r cynrychiolwyr bod sawl mater wedi cael ei ddatrys yn y cyfarfodydd. Mae'r mater o labordai llawn yn broblem amlwg, awgrymodd y cynrychiolwyr y dylai dyrannu labordai 'swnllyd' a 'thawel', cytunodd yr adran i dreialu hyn yn y flwyddyn newydd. Cododd y cynrychiolwyr hefyd y mater nad yw amserlen cyflwyno aseiniadau yn cael ei lynu ato yn briodol; dywedodd cynrychiolwyr o adrannau eraill bod dyddiadau cau a dyddiadau arholiadau wedi cael eu nodi dros dro yn eu llawlyfrau. Nododd cynrychiolwyr Ffiseg hyn er mwyn ei gyflwyno i'w adran. Mae cynrychiolwyr Ffiseg hefyd wedi cymryd y blaen mewn rhoi hwb i Gyflogadwyedd yn eu hadran; awgrymwyd cynnig modiwlau lleoliad mewn ysbyty i'r rheini sydd â diddordeb mewn ffiseg feddygol, tripiau a ffug gyfweliadau. Adroddwyd bod yr adran yn awyddus i ymchwilio i mewn i'r posibilrwydd hwn. Nododd Bethan ac Emily eu llongyfarchiadau i'r awgrymiadau adeiladol hyn.
xv. Seicoleg – Dim cynrychiolwyr yn bresennol.
xvi. Gwyddor Chwaraeon – Dim cynrychiolwyr yn bresennol.
xvii. Ysgol Addysg a Dysgu Gydol Oes – Dim cynrychiolwyr yn bresennol.
xviii. Cymraeg – Dim cynrychiolwyr yn bresennol.
Canmolodd Bethan bawb am eu gwaith caled gan nodi pwysigrwydd gwirio nodiadau eu PYSM er mwyn sicrhau bod awgrymiadau gweithredoedd wedi eu nodi. 
b. CCPM – SREC
Rhoddodd Emily grynodeb byr o'i gwaith ers dechrau'r flwyddyn: 
1. Wedi cwrdd â 15/17 o'r adrannau (heb gyfarfod gyda 2 eto - ond nid heb drio!) 
2. Wedi recriwtio, ethol neu ennill 230 o gynrychiolwyr cwrs ar draws y Brifysgol gyfan. 
3. Wedi cynhyrchu a dosbarthu llawlyfr hyfforddi ddwyieithog 24 tudalen i'r cynrychiolwyr. 
4. Wedi casglu amserlen hyfforddi cynhwysfawr o adnoddau NUS a'r Brifysgol. 
5. Wedi hyfforddi 180 ohonynt dros 10 sesiwn hyfforddi (mae gan bob adran heblaw un lleiafswm o 80% o'u cynrychiolwyr wedi eu hyfforddi). 
6. Wedi cyfuno bas data o enwau'r cynrychiolwyr, ynghyd â'u manylion cyswllt, manylion cwrs a statws eu hyfforddiant.
7. Wedi ethol uwch gynrychiolwyr ar gyfer 15/17 o'r adrannau. 
8. Wedi lawnsio presenoldeb ar-lein cynhwysfawr drwy wefan yr Urdd, tudalen Facebook a 'person' Facebook.
c. Swyddog Addysg – Education Officer
Esboniodd Bethan ei rôl o fewn yr Urdd a'r Brifysgol gan fanylu ar y pwyllgorau y mae'n gweithio gyda nhw. Manylodd ar y gwaith y mae wedi bod yn ei wneud ar yr Ymgyrch Addysg (sydd wedi ei ledaenu i'r uwch gynrychiolwyr cyn y cyfarfod) a siaradodd am brosiect y Rhestr Dymuniad Nadolig ble gofynnir i fyfyrwyr gasglu 'rhestr ddymuniad' o dderbynfa'r Urdd, Joint neu Bar9 gan ysgrifennu eu dymuniadau ar gyfer y Brifysgol i Noel Lloyd, yr Is-Ganghellor.
Eitemau i’w trafod – Items for discussion
d. Darpariaeth ar gyfer rhai sydd ag anabledd – Provision for those with disabilities.
Gofynnodd Bethan i'r cynrychiolwyr feddwl pa mor dda y mae'r rheini sydd ag anableddau yn cael eu darparu ar eu cyfer yn eu hadrannau. 
i. Nododd cynrychiolydd o'r Gyfraith bod yno achos anhysbys o ymwybyddiaeth gwael o anableddau o fewn yr adran ac awgrymodd y dylai staff dderbyn hyfforddiant cliriach ar ddarparu ar gyfer rheini sydd ag anableddau. Nododd y cynrychiolydd fod yr adran ar y cyfan yn gymwysedig iawn ar gyfer rheini sydd ag anableddau. 
ii. Nododd cynrychiolydd o'r adran Gyfrifiadureg nad yw cyflwyno dros e-bost ar gyfer rhai aseiniadau wedi cael ei dderbyn er gwaetha'r tywydd presennol sy'n ei gwneud hi'n anoddach fyth i'r rheini sydd ag anableddau.
iii. Cytuna cynrychiolydd o'r adran Saesneg gyda'r mater o'r awgrym am y cyflwyno dros e-bost, gan ddweud y byddai sawl un o'i myfyrwyr hithau gydag anableddau yn gweld hyn yn llawer haws. 
iv. Teimla cynrychiolwyr o adran Gwleidyddiaeth Ryngwladol bod eu hadran hwy yn cefnogi'r rheini ag anableddau yn dda iawn ond nad yw hawliau'r rheini sydd ag anableddau yn cael eu gwneud yn ddigon clir.
v. Awgryma sawl adran y byddai'r defnydd o Blackboard er mwyn rhoi sleidiau darlith neu/a recordiadau yn help mawr i'r rheini sydd â dyslecsia wrth ddal i fyny ar ddarllen o sleidiau'r ddarlith. 
e. Adborth ac Asesu – Feedback & Assessment.
Manylodd Bethan fod canlyniadau'r Arolwg Myfyrwyr Cenedlaethol yn dangos bod sgôr Aseiniadau ac Adborth yn isel iawn ar gyfer pob adran. Gofynnwyd i'r cynrychiolwyr am eu teimladau ynglŷn ag Aseiniadau ac Adborth yn eu hadran hwy a sut y gall gael ei wella.
i. Teimlodd yr adran Ieithoedd Ewropeaidd nad yw'r adborth a dderbynnir yn ddigon manwl o gwbl. Nodwyd hefyd fod y gweithdroad ar aseiniadau sydd wedi eu marcio yn llawer hirach na'r tair wythnos a addewid.  
ii. Teimlodd yr adran Hanes y byddai ffordd safonol o adborth (megis ffurflen safonol gydag adran ar gyfer sylwadau a lle i dicio'r bocsys ar rai pethau) ar gyfer aseiniadau yn eu helpu i wella.
iii. Teimlodd adran y Gyfraith nad oedd y sesiynau adborth 5 munud gyda'r tiwtor ar gyfer yr arholiadau yn ddefnyddiol iawn oherwydd nid y tiwtor oedd y person a oedd wedi marcio'r arholiadau fel arfer. Teimlant y byddai cael taflen adborth (neu gyflwyniad) ar y llwyddiannau a'r methiannau o'r dosbarth fel un ar yr arholiad yn ddefnyddiol iawn. 
iv. Nododd yr adran Ffiseg syndod bod myfyrwyr adran y Gyfraith yn derbyn adborth ar eu harholiadau gan ddweud y byddai hyn yn werthfawr ar gyfer eu hadran hwy. Awgrymodd Bethan y byddai posibilrwydd o'r opsiwn yma pe byddent yn holi amdano gan nodi pwysigrwydd y gwasanaeth i'r myfyrwyr.
v. Teimlodd cynrychiolwyr yr adran Saesneg nad oedd yr adborth a dderbyniwyd o’u sesiynau adborth traethodau gorfodol yn ddefnyddiol nag yn fanwl. Teimlant nad oedd sgiliau ysgrifennu traethawd (a adroddir yn rhwystr cyffredin i fyfyrwyr) yn cael eu dysgu’n ddigon da, os o gwbl. Teimlant hefyd eu bod yn cael gormod o ddyddiadau cau heb ddigon o rybudd mewn cyfnod cymharol fyr o amser.
vi. Teimlodd y cynrychiolwyr Drama nad oedd yr adborth yr oeddent hwy’n ei dderbyn yn ddigon manwl nag adeiladol i’w galluogi iddynt wella eu gwaith. Teimlant hefyd nad oedd dyddiadau cau eu haseiniadau wedi’u cynllunio’n deg, gan adael aseiniadau a oedd angen llawer o ymchwil ar gyfer cyfnod y Nadolig pan nad oes gan fyfyrwyr fynediad at y llyfrgell ac aseiniadau byrrach yn ystod y tymor.
f. Amserlen a gwrthdrawiadau – Timetable & clashes.
Gofynnodd Bethan i’r cynrychiolwyr fynegi unrhyw bryderon ynglŷn ag amserlenni darlithoedd, seminarau a sesiynau eraill. 

i. Dywedodd Cyfrifiadureg fod yna wrthdrawiadau wedi bod ond teimlwyd eu bod wedi’u datrys yn ddigonol. 

ii. Dywedodd cynrychiolwyr y Gyfraith fod gwrthdrawiadau wedi’u hamlygu’n dda pan oedd rhai ond teimlant ei bod yn annheg gofyn i fyfyrwyr newid pynciau o’u herwydd. Mae angen amlygu gwrthdrawiadau er mwyn hysbysu myfyrwyr yn well cyn iddynt ddewis eu modiwlau. Ni ddylai dewisiadau poblogaidd wrthdaro.

iii. Teimlodd y cynrychiolwyr Ffiseg nad oeddynt wedi cael gwybod am wrthdrawiadau rhwng modiwlau’n ddigon cynnar yn y flwyddyn academaidd, gan adael rhai myfyrwyr ar ôl.

g. Adborth Rhannu’r Llyfrgell yn Barthau – Library zoning feedback.
Gofynnodd Bethan i’r cynrychiolwyr am sylwadau ar ddatblygiadau newydd y llyfrgell. 
i. Teimlodd cynrychiolwyr o sawl adran fod y ‘bean bags’ yn ‘wirion’ a buasai’n well ganddynt weld y lle a’r arian yn cael eu defnyddio ar gyfer llyfrau. Dywedodd rhai cynrychiolwyr eraill eu bod yn ystyried y man i eistedd a darllen yn eithaf defnyddiol.
ii. Dywedodd sawl cynrychiolydd fod y system goleuadau traffig ar gyfer mannau tawel y llyfrgell yn syniad da ond oherwydd y cynllun llawr mae man eich adran chi unai am fod mewn man tawel neu swnllyd (h.y. ni all myfyrwyr rhai adrannau astudio mewn man tawel).
iii. Roedd y rhan fwyaf o adrannau yn teimlo bod y llyfrgell yn rhy oer. Dywedodd cynrychiolwyr y Gyfraith fod llyfrgell y gyfraith yn llawer rhy boeth.
iv. Dywedodd sawl adran bod yna ddiffyg socedi trydanol yn y llyfrgell.

h. Cyfarfodydd PYSM – SSCC meetings.
Gofynnodd Emily am sylwadau ar farn y cynrychiolwyr ar sut y gweithredir eu cyfarfodydd PYSM. Canolbwyntiodd y drafodaeth ar fanteision ac anfanteision ethol (yn hytrach na dethol) cynrychiolwyr a chytunodd llawer o’r adrannau fod etholiadau yn rhywbeth positif. Codwyd rhai pryderon fod darpar ymgeiswyr heb ymgeisio oherwydd siarad cyhoeddus ac awgrymwyd y dylai ymgeiswyr gyflwyno maniffesto byr yn lle hyn.

i. Sesiynau trafod - Drop in sessions 

Gofynnodd Emily i’r cynrychiolwyr sut fyddent yn teimlo amdani hi’n cynnig sesiynau trafod ar gyfer y cynrychiolwyr er mwyn trafod pryderon neu ofyn am arweiniad, cytunodd yr ystafell y byddai hyn yn rhywbeth positif y byddai llawer yn ei ddefnyddio ac yn ei ystyried yn ddefnyddiol. Bydd Emily yn cynnal sesiynau trafod gan ddechrau ar ôl y Nadolig.
4. Unrhyw Faterion Eraill – Any Other Business
a. Codwyd rhai materion gyda llety. Cyfeiriodd Bethan rhain at y Swyddog Cymorth Myfyrwyr. 
b. Codwyd y mater gyda’r parcio ar gyfer myfyrwyr cartref yn cael ei symud. Nododd Bethan fod hyn am gael ei drafod gyda’r adran Ystadau.
5. Cyfarfod nesaf – Next meeting
Bydd y cyfarfod nesaf yn cael ei gynnal ym mis Chwefror. Bydd Emily yn cysylltu â’r cynrychiolwyr pan gaiff hyn ei gadarnhau.

